
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM, it-Tlieta 3 ta’ Jannar, 2017

Rik. Nru. 1872/16JRM

Fl-Atti tar-Rikors ghall-Arug ta’ Mandat ta’ Inibizzjoni Numru 1872/16 fl-
Ismijiet:

Deborah Anne BUTTIGIEG, Jonathan Vella u Marisa Saliba

VS

Joseph RAPA, Segretarju Permanenti fil-Ministeru ghas-Sahha u lvan
Falzon, fil-kapacita’ tieghu ta’ Chief Executive Officer tal-Isptar Mater Dei

[I-Qorti:

Rat ir-Rikors imressaq fil-21 ta’ Dicembru, 2016, li bih u ghar-radunijiet
hemm imfissra, ir-rikorrenti talbu li din il-Qorti zzomm lill-intimati jew il
min minnhom milli “jkompli jagta’ u jnagqas mill-paga percepita mir-

rikorrenti bhala haddiema tal-Mater Dei Hospital taht il-pretiza ta’
‘Absence Deduction™;

Rat id-degriet taghha tal-21 ta’ Dicembru, 2016, li bih laqgghet
provvizorjament it-talba, ordnat in-notifika lill-intimati bi Zzmien ghat-
Twegiba u gieghdet ir-Rikors ghas-smigh tad-29 ta’ Dicembru, 2016;

Rat it-Twegiba mressqa mill-intimati fit-28 ta’ Dicembru, 2016, li biha, u
ghar-ragunijiet hemm imfissrin, laqghu ghat-talba tar-rikorrenti billi galu
ma kien hemm l-ebda htiega li jippro¢edu kontra |-Kap Ezekuttiv tal-
Isptar ghaliex dan ma ghandux ir-rapprezentanza Juridika tal-istess
Sptar, li bil-ligi hija mhollija fid-Direttur Generali (Servizzi tas-Sahha). Fil-
mertu, lagghu billi galu li ma jezistux I-elementi mitluba mil-ligi biex din il-
Qorti tista’ tasal biex tilqa’ t-talba ghall-hrug tal-Mandat mitlub. Jghidu i
ghall-jeddijiet li r-rikorrenti jridu jharsu bil-hrug tal-Mandat ma hemm |-
ebda xkiel b'dak li gieghed isir. L-intimati jghidu li t-tnaqqis fil-paga Ii
gieghed isir lit-tliet rikorrenti huwa tnaqqgis mahsub mil-ligi minhabba i
ma jistghux jippretendu li jithallsu ta’ xoghol li ma jaghmlux, imma dan bl-
ebda mod ma qgieghed ifixkilhom milli jappartienu ghal trade union u wisq
anqas izommhom milli jsegwu d-direttivi taghha. Langas ma qieghed
iwagqafhom hadd milli jirrapportaw ghax-xoghol: hija ghazla wahdanija
taghhom li mbaghad imorru ghax-xoghol u jaghmlu ta’ rashom u ma
jandmux fejn jintbaghtu. L-intimati jzidu li I-arrangamenti tat-tqassim tax-
xoghol tal-kategorija ta’ haddiema li minnha jaghmlu r-rikorrenti gieghed
isir bis-sahha ta’ ftehim milhug mat-trade union li tgawdi I-gharfien tal-
amministrazzjoni tal-Isptar u r-rifjut min-naha tar-rikorrenti li jogoghdu
ghalih iwassal ghal ksur ta’ dak l-arrangament u johloq stagnar fis-
servizz moghti lill-pazjenti. L-intimati jishqu li d-direttiva moghtija mill-
union li fiha ssiehbu r-rikorrenti hija wahda illegittima u kontra I-ligi.
Jtemmu billi jghidu li I-imgiba tar-rikorrenti tohloq pregudizzju
irrimedjabbli billi twassal ghal sitwazzjoni fejn min ma jahdimx jithallas
dags min gieghed jahdem u jaghti s-servizz tieghu fejn mehtieg. Min-
naha I|-ohra, ir-rikorrenti ghandhom rimedji ohrajn li bihom jistghu
jingdew jekk kemm-il darba jridu jharsu I-jeddijiet taghhom;

Semghet id-dikjarazzjoni tar-rapprezentant tal-intimati waqt is-smigh tad-

29 ta’ Dicembru, 2016, ghall-finijiet tal-artikolu 873(3) tal-Kapitolu 12 tal-
Ligijiet ta’ Malta;

Semghet is-sottomissjonijiet tal-avukati tal-partijiet waqt [-imsemmi
smigh;

Rat |-atti kollha tar-Rikors;

Rat id-degriet taghha tad-29 ta’ Dicembru, 2016, li bih halliet ir-Rikors
ghall-provvediment;

Ikkunsidrat:

llli tqis li r-rikorrenti geghdin jitolbu li I-intimati, jew min minnhom, ma
jibgghux inaggsu mill-paga taghhom somom li t-tmexxija tal-Isptar Mater
Dei (minn issa ’| hemm imsejjah “SMD”) tgishom bhallikieku jiem shah li
r-rikorrenti bagghu ma dahlux ghax-xoghol;

Tgis li r-rikorrenti huma Ikoll impjegati li jaghmlu mill-kategorija ta’
flebotomisti (Phlebotomist technicians) li fiha b’kollox, fSMD, hemm il
fug minn tletin (30) ruh;

Tqis li r-rikorrenti huma msehbin fil-Union Haddiema Maghqudin — Voice
of the Workers;

Tqis li r-rikorrenti geghdin isegwu direttiva mill-Union taghhom bhala
rizultat ta’ tilwima ta’ xoghol dwar |-arrangament tat-tgassim tax-xoghol
ghall-kategorija tal-flebotomisti milhuq ghall-habta ta’ Lulju tal-2016 bejn
it-tmexxija ta’ SMD u |-General Workers’ Union, li hija t-trade union
maghrufa mill-istess tmexxija ta’ SMD biex tirrapprezenta lil dik il-
kategorija ghall-finijiet ta’ negozjati;

Tqis li l-arrangament imsemmi jirrigwarda sistema ta’ rotazzjoni tal-
kategorija, mahsuba biex issolvi problemi li kienu gieghdin jinhalqu fxi
tagsimiet tal-Isptar', imma li I-Union |i fiha r-rikorrenti ssiehbu tqgisha
mhux mehtiega. Minn mindu beda jithaddem l-arrangament, waqfu I-
iimenti li kien hemm gabel dwar is-servizz tal-flebotomisti;

! Dok “BS1”, fpagg. 22 — 3 tal-atti

Tqgis li minn kemm ir-rikorrenti ilhom isegwu d-direttiva tal-Union
taghhom, sarilhom tnaqqgis mill-paga taghhom ta’ kull xahar bhala

“Absence Day Deduction”;

Tqis li I-Union li taghha r-rikorrenti huma membri talbet lill-intimat Rapa
biex jintervjeni halli ma jibgax isir aktar it-tnaqgis mill-paga tar-rikorrenti®,
li I-imsemmija Union tqis li gieghed isir talli r-rikorrenti ghazlu li jogoghdu
ghad-direttiva taghha u talli ghazlu li jissienbu bhala membri maghha. It-
tnaqqis baga’ jsir sa dakinhar li I-Qorti lagghet provvizorjament it-talba
ghall-hrug ta’ dan il-Mandat;

Tgis li bejn it-tmexxija ta’ SMD u |-Union li taghha r-rikorrenti huma
membri, saru tentattivi biex jinstab tarf tat-tilwima, minkejja li dik il-Union
ma tgawdix I-gharfien tat-tmexxija ta’ SMD;

Tqis li fil-jiem li r-rikorrenti tnaggsulhom il-pagi, huma kienu dahlu ghax-
xoghol fl-SMD imma s-servizz taghhom ma nghatax;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak i
jzomm persuna milli taghmel xi hada li tkun li tista’ tkun ta’ hsara lill-parti
li titlob il-hrug ta’ dak il-mandat®;

Tqis li bil-ligi, jehtieg li r-rikorrent juri zewg hwejjeg biex ikun jisthoqqglu
jikseb il-hrug ta’ Mandat bhal dak. L-ewwel haga li jrid juri hi I-mandat
huwa mehtieg biex jitharsu I-jeddijiet pretizi mir-rikorrent. It-tieni haga hi li
r-rikorrent ikun jidher li ghandu, mad-daqgga t'ghajn (prima facie), dawk il-
jeddijiet. ll-htiega li jintwera li I-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva li tiddependi mid-diskrezzjoni tal-gudikant®. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi wkoll
li wiehed izomm quddiem ghajnejh i I-procedura li hija mahsuba biex
titgies talba bhal din huwa mixtieq li tkun wahda sommarja, billi mhuwiex
mistenni li jitressaq quddiem il-Qorti fi stadju bhal dak kulma jmissu

% Dokti “B”, “C” u “D” fpagg. 7 — 9 tal-atti

® Dok “A” fpag. 6 tal-atti

* Art. 873(1) tal-Kap 12

® App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)

jitressaq quddiemha waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-nrug ta’ dan il-Mandat ghandha jew tintlaga’ jew tidi
mic¢huda®;

Tqis li minn dan johrog li I-Mandat ta’ Inibizzjoni huwa mezz pro¢edurali
eccezzjonali u mhux normali ta’ provediment legali’. ll-harsien li I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd Ii jista’ jkollu jithehha darba ghal dejjem u b’mod
irrimedjabbli.  Dan ma jfissirx li I-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma langas
ifisser li I-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak
jekk, bl-ghamil li minnu gieghed jibza’ r-rikorrent, jistax jintilef darba ghal
dejjem jedd li I-istess rikorrent jidher li ghandu fil-waqt |i hareg it-talba
ghall-hrug tal-Mandat;

Tqis li I-jedd prima facie li fuqu jistriehu r-rikorrenti huwa dak li z-zamma
jew tnaqqis mill-paga li sarilhom matul I-ahhar xhur huwa bi ksur tal-ligi,
ladarba huwa r-rizultat u I-konsegwenza tal-fatt li huma geghdin jobdu
direttiva tat-Trade Union li fiha huma msiehba dwar tilwima tax-xoghol li
giet registrata;

Tqis li l-intimati jishqu li ma sar xejn li bih ir-rikorrenti garrbu ksur tal-jedd
taghhom li jissiehbu fi Trade Union jew li zzommhom milli jsegwu d-
direttivi taghha. Huma jghidu li t-tnagqgis mill-paga jirrigwarda n-nugqgas
tar-rikorrenti li jaghmlu x-xoghol lilhom ordnat fit-tagsimiet ta’ SMD i
fihom jintbaghtu skond |-arrangament tar-rotazzjoni;

Tqis li l-intimati jiggustifikaw il-mizura mehuda kontra r-rikorrenti fuq is-
sahha tagsima 2.1.4 tal-Public Service Management Code Ii jitkellem
dwar “Absences™ u fuq il-fatt li r-rikorrenti ma ghamlux dak li s-superjuri
talbuhom jaghmlu;

Tqis li r-rikorrenti jaghmluha ¢ara li n-nugqgas ta’ gbil mal-arrangament
tar-rotazzjoni u r-registrazzjoni tat-tilwima tax-xoghol huma prerogattiva
tal-Union taghhom (ukoll jekk jidher li jagblu maghha), u li I-jedd mad-

® Art. 875(3) tal-Kap 12
" Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili
® B'mod partikolari § 2.1.4.1 li jirregola “Unauthorised Absences: Deduction of Pay”

daqga t'ghajn li jridu jharsu bil-hrug tal-Mandat tal-lum huwa dak i
jsegwu u jobdu direttiva ta’ Trade Union bla ma jgarrbu konsegwenzi bi
hsara ghal dik I-ghazla;

Tqis li, bir-rieda tal-ligi®, “ghall-finijiet .... ta’ kull dispozizzjoni ohra ta’ din
iI-ligi u ta’ kull ligi ohra, s-servizz mal-Gvern hu rapport specjali regolat
b’dispozizzjonijiet specjali specifikatament applikabbli ghalih u bil-pattijiet
u I-kundizzjonijiet stabbiliti minn zmien ghal zmien mill-Gvern, u ebda ligi
Jew dispozizzjoni taghha dwar il-kundizzjonijiet ta’ impieg jew kuntratti ta’
servizz jew ta’ impieg ma tapplika, u qatt ma kienet tapplika, ghal servizz
mal-Gvern, hlief safejn dik il-ligi ma tipprovdix xort’'ohra’”;

Tgis, madankollu, li safejn jidhlu I-jeddijiet ta’ haddiema li jkunu geghdin
isegwu direttiva moghtija minn Trade Union (kemm jekk huma msehbin
taghha u kif ukoll jekk le) bi-hsieb li jkun hemm jew li titmexxa 'l quddiem
tilwima ta’ xoghol, il-ligi ma taghrafx bejn impjegati fis-servizz pubbliku u
dawk li jahdmu mas-settur privat'’;

Tqis li I-ligi trid li prin¢ipal ma jiddiskrimina bl-ebda mod ma’ haddiem li
jkun gieghed isegwi direttiva ta’ azzjoni industrijali bil-hsieb li jkun hemm
jew li titmexxa 'l quddiem tilwima ta’ xoghol, sakemm dik |-azzjoni ma
ssirx bi ksur ta’ xi ftehim kollettiv jew ftehim industrijali volontarju, u I-
ebda ghemil bhal dak ma jitgies li huwa interruzzjoni fis-servizz ta’ dak il-
haddiem™;

Tqis li ma tistax tagbel mal-argument tal-intimati li d-direttiva tal-Union i
taghha r-rikorrenti huma membri hija, mad-daqqa t'ghajn, wahda illegali
ladarba dik il-Union ma tgawdix I|-gharfien tat-tmexxija ta’ SMD ghall-
finijiet ta’ negozjar. Il-jedd ta’ Trade Union li tirregistra tilwima ta’ xoghol
u li taghti direttivi ta’ azzjoni industrijali ma jiddependux fuq jekk tali
Union tgawdix I-gharfien tal-principal;

Tqis, ghalhekk, li d-direttiva li r-rikorrenti geghdin isegwu ma jistax
jinghad li hija mad-daqgqga t’ghajn, wahda bi ksur tal-ligi;

° Ara art. 469A(6) tal-Kap 12
10 Art. 84(1) tal-Kap 452
1 Art. 64(4) tal-Kap 452

Tqis li hareg mill-atti li t-tnaqqis fil-paga tar-rikorrenti sar u gieghed isir
ghaliex huma ghazlu li jsegwu direttiva ta’ azzjoni industrijali moghtija
mill-Union;

Tqis li, minbarra li hareg li r-rikorrenti kienu marru ghax-xoghol fil-jiem li
dwarhom tnaqgsitilhom il-paga, ir-regolament tal-PSMC li fuqu jistriehu I-
intimati biex jiggustifikaw I-imsemmi tnaqqis jitkellem dwar min ma jkunx
mar ghax-xoghol ghal raguni mhux awtorizzata, u mhux dwar min ikun
mar fuq il-post tax-xoghol tieghu u ma wettagx dak mitlub mis-superjuri
tieghu;

Tqis li fi pro¢edura bhal din, il-Qorti trid tara biss jekk il-jedd pretiz ikunx
jidher mad-daqga ta’ ghajn u ma ghandux ikun li tidhol fi stharrig tas-siwi
tal-imgiba, li I-post xieraq tieghu huwa f'kawza li tistharreg il-mertu;

Tgis, madankollu, li jidher mad-daqga t'ghajn li I-mizura li minnha
jilmintaw ir-rikorrenti f'dan il-Mandat hija wahda li I-ligi ma jidhirx li
tappogga, ghaliex hija ghamla ta’ ritorsjoni talli huma geghdin isegwu
direttiva ta’ azzjoni industrijali tal-Union taghhom, u bla hsara ghal mizuri
ohrajn li I-ligi tippermetti lill-principal li jiehu fil-konfront ta’ impjegati
tieghu li jirrikorru ghal azzjoni industrijali;

Tqis ghalhekk li r-rikorrenti sehhilhom juru li ghandhom jedd prima facie
xi jharsu biex jistghu jitolbu I-hrug tal-Mandat;

Tqis li dwar il-htiega tal-hrug tal-Mandat sabiex I-ghemil li r-rikorrenti jridu
jzommu lill-intimati milli jwettqu ma jhallix hsara fughom, il-Qorti ssib i
langas dan |-element ma jirrizulta. L-element tal-htiega ghall-hrug ta’
Mandat bhal dan tintrabat sewwa ma’ |-fatt jekk il-hsara li minnha I-parti
rikorrenti tilminta tistax tkun wahda li ma tistax tissewwa mod iehor.
Jekk I-inkonvenjent jew in-nuggas lamentat jista’® jithehha, maqar
b’decizjoni wara li jigi mistharreg il-kaz fil-mertu®, jigi nieges it-tieni
element mehtieg ghall-hrug tal-Mandat;

Tgis li dan l-element jinsab soddisfatt ukoll fil-kaz li I-Qorti ghandha
quddiemha. Ladarba l-intimati iddikjaraw, ghall-finijiet tal-artikolu 873(3)
tal-Kap 12, li kien fi hsiebhom jibqghu japplikaw il-mizura tat-tnaqqis fil-
pagi tar-rikorrenti li kieku ma kienx ghall-fatt li I-Qorti lagghet it-talba

2 p.A. AM 2.1.1993 fl-atti tar-Rikors ghall-hrug tal-Mandat ta’ Inibizzjoni fl-ismijiet Avukat Victor Borg Grech vs Joseph
Gasan et noe

ghall-hrug tal-Mandat b’mod provvizorju, johrog c¢ar li huwa mehtieg li I-
Qorti tilga’ t-talba biex ir-rikorrenti jkunu fgaghda li jharsu I-jedd mad-
daqga t'ghajn li ntwera |li ghandhom bla ma jkollhom jirrinunzjaw ghall-
istess jedd biex iwaqqfu I|-konsegwenzi tal-mizura amministrattiva
mehuda mit-tmexxija ta’ SMD, u sakemm il-qofol tal-kwestjoni jkun
mistharreg fis-sede xierga fil-mertu;

Tqis ukoll li meta wiehed iqgabbel il-hsara li jgarrbu r-rikorrenti li kieku
jibga’ fis-sehn it-tnaqqis tal-paga taghhom meta mqgabbel mal-hsara
mg@arrba mit-tmexxija ta’ SMD i kieku tintlaga’ t-talba tar-rikorrenti ghall-
nrug tal-Mandat, ma hemm |-ebda dubju li tal-ewwel igarrbu hsara aghar
minn dik li tista’ ggarrab it-tmexxija ta’ SMD sakemm ikunu mistharrgin il-
kwestjonijiet dwar il-mertu quddiem il-Qorti xierga. Wara kollox, kif
inghad gabel, it-tmexxija ta’ SMD ghandha rimedji ohrajn li tista’ tirrikorri
ghalihom, imma mhux it-thaddim ta’ regolament fil-PSMC li ma jidhirx li
jghodd ghall-kaz tar-rikorrenti;

Tqis ghalhekk li r-rikorrenti sehhilnom juru li dan |-element jirrizulta wkoll;
Ghal dawn ir-ragunijiet il-Qorti geghda tiddeciedi billi:

Tilga’ t-talba ghall-hrug tal-Mandat billi jirrizultaw |-elementi kollha

mitluba mil-ligi ghall-hrug tieghu;

Tordna li I-intimati jhallsu I-ispejjez ta’ din il-procedura.

Moghti kameralment illum, it-Tlieta, 3 ta’ Jannar, 2017.

Onor. Joseph R. Micallef LL.D.,
Imhallef

Carmen Scicluna
Deputat Registratur

